                                                                                                                         NACRT


Na osnovu člana 23. A  Ustava Bosansko-podrinjskog kantona Goražde («Službene novine Bosansko-podrinjskog kantona Goražde», broj: 8/98, 10/00 i 5/03) i u skladu sa članom 28. stav (3) Zakona o poljoprivredi («Službene novine Federacije BiH», broj 88/07), Skupština Bosansko-podrinjskog kantona Goražde na sjednici od ____________2009godine, d o n o s i:

Z A K O N

O NOVČANIM  PODSTICAJIMA U PRIMARNOJ POLJOPRIVREDNOJ PROIZVODNJI I RURALNOM RAZVOJU NA PODRUČJU BOSANSKO-PODRINJSKOM KANTONU GORAŽDE
I   OSNOVNE ODREDBE

Član 1.


Ovim  Zakonom uređuje se novčani podsticaji u primarnoj poljoprivrednoj proizvodnji,  (u daljem tekstu: novčani podsticaji)   u Bosansko-podrinjskom kantonu Goražde(u daljem tekstu: Kanton), i to:

-    utvrđuju vrste novčanih podsticaja,

-    utvrđuju izvore i visinu novčanih podsticaja,

· definišu korisnici-klijente novčanih podsticaja,

· propisuju uvjete za ostvarivanje prava na novčani podsticaj

· propisuje izvještavanje o realiziranim podsticajima,

· propisuje nadzor na provođenju ovog Zakona, kaznene odredbe kao i druga pitanja u vezi sa novčanim podsticajima.

Član 2.


Svrha donošenja ovog Zakona je obezbjeđenje sigurnosti i kontinuiteta novčanih podsticaja sa ciljem stvaranja i podsticanja poljoprivrede proizvodnje i ruralnog razvoja do nivoa samoodrživosti i profitabilnosti u formi tržišno orjentisanih robnih poljoprivrednih proizvođača, podsticanje tehničko-tehnološkog i organizacionog unapređenja sektora poljoprivrede, osiguranje stabilnog poljoprivrednog dohodka i omogućavanje adekvatnog životnog standarda poljoprivrednim proizvođačima, čime bi se stekli uvjeti na izvoz pojedinih proizvoda, smanjenje zavisnosti od uvoza, garantovano i sigurno snadbjevanje stanovništva , zadržavanje stanovništva na ruralnom području i ukupan ruralni razvoj.

Član 3.


U smislu ovog Zakona pojedini izrazi imaju sledeće značenje:

a) «Poljoprivredna djelatnost» podrazumjeva privrednu djelatnost koja obuhvata animalnu i biljnu proizvodnju i s njima povezane uslužne djelatnosti u skladu sa standardnom klasifikacijom djelatnosti u Bosni i Hercegovini.

b) «Poljoprivrednik» je fizičko lice koje na poljoprivrednom gazdinstvu proizvodi animalne i biljne proizvode te obavlja i druge poslove vezane uz tu proizvodnju bez obzira na stepen specijalizacije poljoprivrednog gazdinstva na kojem radi i posjeduje znanje i vještine o poljoprivredi.

c) «Poljoprivredno gazdinstvo» podrazumjeva proizvodnu jedinicu ili grupu jedinica koje čine proizvodnu cijelinu i sa tehničkog i privrednog gledišta, koje se bave proizvodnjom poljoprivredih proizvoda, a koji se mogu baviti i drugim nepoljoprivrednim i uslužnim djelatnostima. Poljoprivredno gazdinstvo može djelovati kao privredno društvo, obrt ili zadruga ako je registrovano za obavljanje poljoprivredne djelatosti, te kao porodično poljoprivredno gazdinstvo.

d) «Poljoprivredni proizvod» podrazumjeva proizvode animalne, biljne proizvodnje i ribarstva te proizvodi prvog stepena njihove prerade. 

e) «Nosilac poljoprivrednog gazdinstva» podrazumjeva fizičko ili pravno lice, ili grupu fizičkih i pravnih lica u skladu sa statusom koji ima grupa i njeni članovi prema zakonima u Federacije Bosni i Hercegovini, a čije se gazdinstvo nalazi na teritoriji Bosansko-podrinjskog kantona Goražde, te obavlja poljoprivrednu djelatnost i registrovano je u Registru poljoprivrednih gazdinstva kao nosilac gazdinstva.

f) «Klijent-kandidat» znači pravno ili fizičko lice sa sjedištem, odnosno stalnim prebivalištem na području Kantona, koje aplicira za ostvarivanje prava na novčane podsticaje propisane ovim Zakonom za proizvodnju ostvarenu na području Kantona.

II   VRSTE NOVČANIH PODSTICAJA

Član 4.

  
Ovim Zakonom utvrđuju se novčani podsticaji za:

a) animalnu proizvodnja

b) biljnu proizvodnja

c) investicije u poljoprivredna gazdinstva – kapitalna ulaganja

            d)   ostale aktivnosti vezane za poljoprivredu

e) gljivarsku proizvodnju

f) ruralni razvoj

                                                            Član 5.

         U okviru animalne proizvodnje podstiče se:

-uzgoj priplodnih junica

-držanje mliječnih krava

-tov junadi

-držanje ovaca-koza

-umjetnu oplodnju

-držanje koka nosilja za proizvodnju konzumnih jaja

-držanje pčelinjih društava

-proizvodnja sviježeg (kravljeg, ovčijeg i kozijeg)  mlijeka

-organizovani otkup sviježeg mlijeka

-prerada sviježeg mlijeka


-proizvodnja slatkovodne ribe 

Član 6.

        U okviru biljne proizvodnje ratarskih i povrtlarskih kultura podstiče se;

           -žitarice (pšenica, raž, ječam, zob i kukuruz)

-heljda

           -krmno bilje (kukuruz za silažu, djetelina, djetelinsko travna smjesa, trave i stočna repa)

           -povrće (paradajz, paprika, krastavac, luk, mrkva,peršun, cvekla, grah, grašak, češnjak, 

            poriluk, špinat, kupus, salata, patlidžan i merkatilni krompir)    

           -ljekovito i aromatično bilje (kamilica, menta, lavanda, ruzmarin, smilje, lovor i dr.)

Član 7.

U okviru  proizvodnje sjemenskog i sadnog materijala podstiče se:

· strna žita

· krompir

· povrća

· krmnog bilja  

· sadnice kontinentalnih voćnih vrsta ( jabuka, kruška, dunja, mušmula, šljiva, trešnja, višnja, kaisija, breskva, orah, kesten, lijeska)

· sadnice jagodičastog voća (jagoda, malina, kupina, borovnica, ogrozd, brusnica, tajberi)

                                                           Član 8.

Organska proizvodnja:

- animalna proizvodnja iz člana 5 ovog Zakona, ako se koriste za potrošnju u svježem stanju odnosno kao sirovina za preradu u gotov proizvod sa eko znakom kojeg je izdala akreditovana certifikacijska kuća. 

       -biljni proizvodi iz člana 6 ovog Zakona, ako se koriste za potrošnju u svježem stanju

      odnosno kao sirovina za preradu u gotov proizvod sa eko znakom kojeg je izdala

      akreditovana certifikacijska kuća.

                                                                 Član 9.

U okviru investicija u poljoprivrednu proizvodnju-kapitalna ulaganja podstiče se:

-izgradnja štalskih objekata za smještaj i uzgoj goveda, ovaca, koza, peradi i svinja

-izgradnja novih i rekonstrukcija postojećih ribnjaka

-nabavka steonih junica, ovaca, koza, svinja i peradi za formiranje ili proširenje osnovnog

 stada

 -nabavka mehanizacije i opreme u svrhu animalne i biljne proizvodnje

-izgradnja staklenika i plastenika

-izgradnja sistema za navodnjavanje

-podizanje višegodišnjih zasada u voćarstvu

-izgradnja kapaciteta za skladištenje, hlađenje i sušenje poljoprivrednih proizvoda 

-kupovina, rekultivacija i remedijacija poljoprivrednog zemljišta. 

Član 10.

U ostalim podrškama podstiče se:

-realizacija pojedinačnih projekata iz oblasti poljoprivrede i ruralnog razvoja a koje su značajni za razvoj poljoprivrede i ruralni razvoj,

-aktivnosti različitih organizacija, udruženja i asocijacija a koje su u funkciji razvoja kantona

-organizovanje različitih manifestacija, priredbi i sajmova iz oblasti poljoprivrede a koji se održavaju u ili van teritorije kantona

-regresiranje kamata po kreditima odobrenim za poljoprivrednu proizvodnju, a za realizaciju projekata iz oblasti poljoprivrede i ruralnog razvoja

-pomoć u razvoju istraživačkih projekata a koji su specifični i imaju značaj u ukupnom razvoju kantona

Član 11.

Gljivarska proizvodnja:

U okviru gljivarske proizvodnje podstiče se proizvodnja gljiva u kontrolisanim uslovima odnosno zatvorenim objektima i to:

- proizvodnja šampinjona

- proizvodnja bukovače

Pravo na novčani podsticaj za proizvodnju gljiva imaju korisnici koji kvartalno zasnuju proizvodnju na najmanje deset tona komposta.

Član 12.

Ruralni razvoj:

Podsticaj ruralnog razvoja ima za cilj ekonomski, socijalni i kulturni napredak stanovništva u ruralnom području, uz uvažavanje principa održivog razvoja.   

Novčani podsticaj za ruralni razvoj uvode se radi unapređenja poljoprivrede, odnosno razvoja animalne i biljne proizvodnje, te očuvanje zemljišta u dobrom poljoprivrednom i okolišnom stanju.

U ruralnom razvoju podstiču se:

-investicije u poljoprivredna gazdinstva,

-ruralna infrastruktura

-mladim poljoprivrednicima

-tradicionalni proizvodi

-područja sa težim uslovima privređivanja u poljoprivredi

-organska proizvodnja

-očuvanje autohtonih životinjskih i biljnih vrsta

-usluge i dopunske aktivnosti

-očuvanje ruralnog nasljeđa

III. IZVOR I  VISINA SREDSTAVA

Član 13.

        Sredstva za novčani podsticaj iz člana 1.ovog Zakona osiguravaju se u budžetu Bosansko-podrinjskog kantona Goražde (u daljnjem tekstu: Budžet Kantona) za svaku kalendarsku godinu.

Član 14.

        Izvor i visina novčanih podsticaja po jedinici i vrsti podsticaja utvrđuje se Programom kojeg Vlada Bosansko-podrinjskog kantona Goražde donosi za svaku kalendarsku godinu na prijedlog resornog ministarstva.

   IV.KORISNICI – KLIJENTI NOVČANIH PODSTICAJA

Član 15.

                 1. Pravo na novčani podstcaj imaju fizička i pravna lica (u daljnjem tekstu: korisnici –

                  klijenti) koja ispunjavaju sljedeće opće uvjete:

       -koja su registrirana za obavljanje primarne poljoprivredne proizvodnje na teritoriji

       Bosansko-podrinjskog kantona Goražde i koji su upisani u Registar poljoprivrednih

        gazdinstava i Registar klijenata; 

      -imaju prebivalište ili sjedište na teritoriji Bosansko-podrinjskog kantona Goražde;

      -koja proizvode za tržište ili daju usluge na tržištu;

      -koja ispunjavaju i ostale posebno propisane uvjete utvrđene ovim Zakonom i                               .      podzakonskim aktima.  

   2. Korisnik-klijent prava ostvaruje za novčani podsticaj na osnovu podnijetog zahtjeva

      a dodjeljena sredstva dužan je namjenski koristiti, a dokumentaciju na osnovu koje su 

      ostvarili novčani podsticaj dužni čuvati pet godina. 

V. UVJETI ZA OSTVARIVANJE PRAVA NA NOVČANE PODSTICAJE

Član 16.

 Korisnici-klijenti  iz člana 15. ovog Zakona obavezni su se upisati u Registar poljoprivrednih gazdinstava i Registar klijenata (u daljem tekstu: registri) u skladu sa Zakonom o poljoprivredi («Službene novine Federacije BiH», broj 88/07). 

   Zahtjev za upis u registre iz stava 1 ovog člana, nosilac poljoprivrednog gazdinstva podnosi nadležnoj općinskoj službi na čijem području se nalazi sjedište pravnog lica i obrta, odnosno prebivalište fizičkog lica nosioca porodičnog poljoprivrednog gazdinstva.

Član 17.

         Novčani podsticaji se realizuju na osnovu Programa podsticaja kojim se utvrđuju vrsta podsticaja,visina podsticaja po jedinici proizvodnje, ukupna vrijednost novčanih podsticaja, opći i posebni kriteriji za ostvarivanja podsticaja, način ostvarivanja, te nadzor i kontrola njihovog provođenja. 

Član 18.


Resorni ministar nadležan za poslove poljoprivrede donosi Upustva  o posebnim uvjetima koje mora zadovoljiti podnosilac zahtjeva za ostvarenje novčanih podsticaja, postupak za njegovo ostvarenje, potrebnu dokumentaciju i obrasce, način njihove isplate, rokove za podnošenje zahtjeva, te obaveze koje korisnik mora ispuniti nakon prijema novčanih podsticaja.

Član 19.


Kantonalno ministarstvo će Vladi Bosansko-podrinjskog kantona Goražde dostavljati izvještaj o realizaciji novčanih podsticaja svaka tri mjeseca, a Vlada Bosansko-podrinjskog kantona Goraže će dostavljati  izvještaje Skupštini Bosansko-podrinjskog kantona Goražede. 

Član 20.


Korisnik-klijent koji ispunjava uvjete za ostvarivanje novčanih podsticaja podnosi kantonalnom ministarstvu dokumentaciju propisanu Programom i Uputstvom za ostvarenje novčanih podsticaja.


Nakon obrade i provjere dostavljene dokumentacije korisnika-klijenata , kantonalno ministarstvo će u propisanim rokovima zahtjeve za isplatu novčanih podsticaja realizovati u planiranoj budžetskoj godini.

Član 21.


Dokumentacija korisnika dostavljena kantonalnom ministarstvu uvodi se u djelovodnik predmeta i akata i momentom upisa postaje službena dokumentacija sa kojom se postupa u skladu sa Uredbom o kancelarijskom poslovanju organa uprave i službi za upravu u Federaciji Bosne i Hercegovine («Službene novine Federacije BiH», broj: 20/98) i Uputstva o načinu vršenja kancelarijskog poslovanja u organima uprave i službi za upravu u Federaciji Bosne i Hercegovine («Službene novine Federacije BiH», broj: 30/98 i 49/98).

                                                                       Član 22.


Kantonalno ministarstvo dužno je svu propisanu i prikupljenu dokumentaciju iz člana 20. Zakona arhivirati i omogućiti uvid u nju prilikom kontrole od nadležnih inspekcija.


Dokumentacija iz stava 1.ovog člana mora se čuvati najmanje pet godina za svaku budžetsku godinu.


Pravna lica, korisnici novčanih podsticaja dužna su voditi spisak ostvarenih novčanih podsticaja u skladu sa zahtjevima koje podnose Kantonalnom ministarstvu.

Član 23.


Kantonalno ministarstvo priprema pisana i usmena objašnjenja za pravilnu primjenu propisa iz oblasti novčanih podsticaja u primarnoj poljoprivrednoj proizvodnji, prati izvršenje finansijskog plana novčanih podsticaja i realizaciju predloženih mjera za novčane podsticaje.


Nakon obrade i provjere zahtjeva i dokumentacije oni se odobravaju ili se ne odobravaju.


Ako se odobre, proslijeđuju se Kantonalnom ministarstvu finansija – Trezoru na isplatu.


Ako se ne odobre zahtjevi za podsticaje, moraju se detaljno obrazložiti razlozi odbijanja zahtjeva.

Član 24.


Kantonalno ministarstvo vodi centralnu bazu podataka o svim vrstama novčanih podsticaja i njihovim korisnicima i čuva je onoliko koliko se čuva finansijska dokumentacija.

VI   NADZOR NAD PRIMJENOM OVOG ZAKONA


Član 25.


Kantonalno ministarstvo vrši upravni nadzor nad provođenjem ovog Zakona i propisa donesenih na osnovu ovog Zakona.


.

                                                                        Član 26.


Inspekcijski nadzor u provođenju ovog Zakona i propisa donesenih na osnovu njega obavlja Kantonalna poljoprivredna inspekcija u okviru svoje nadležnosti (u daljem tekstu:Poljoprivredni inspektor)

Član 27.


Fizička i pravna lica koja podliježu nadzoru nadležnog poljoprivrednog inspektora dužna su mu pružiti potrebne podatke i obavještenja, omogućiti obavljanje nadzora, odnosno osigurati uvjete za nesmetan rad.


Fizička i pravna lica iz stava 1.ovog člana dužna su na zahtjev nadležnog poljoprivrednog inspektora u određenom roku dostaviti ili pripremiti podatke i materijale koji su mu potrebni za obavljanje poslova inspekcijskog nadzora.


Rok iz stava 2.ovog člana mora biti primjeren vrsti zahtjeva.

Član 28.


Nadležni poljoprivredni inspektor u provođenju inspekcijskog nadzora sastavlja zapisnik na licu mjesta, donosi rješenje kada je za to ovlašten ovim Zakonom i propisima donesenim na osnovu njega.

Član 29.


Ako nadležni poljoprivredni inspektor u postupku inspekcijskog nadzora utvrdi da su povrijeđene odredbe ovog Zakona ili propisa donesenog na osnovu njega, naredit će rješenjem da se utvrđene nepravilnosti, odnosno nedostaci uklone a najkasnije u roku od 15 dana.

Član 30.


U obavljanju inspekcijskog nadzora poljoprivredni inspektor može privremeno oduzeti, do donošenja rješenja o izvršenom prekršaju ili presude o kaznenom djelu, dokmentaciju i predmete koji u prekršajnom ili sudskom postupku mogu poslužiti kao dokaz.


O privremenom oduzimanju dokumentacije ili predmeta iz stava 1.ovog člana izdaje se potvrda.

Član 31.


Protiv rješenja kantonalnog poljoprivrednog inspektora može se izjaviti žalba Kantonalnom ministarstvu u roku od osam dana od dana dostave rješenja.

Član 32.

            Ukoliko se utvrdi da su sredstva na ime novčanih podsticaj utvrđenim ovim Zakonom, utrošena ne namjenski, ili su ostvarena na osnovu lažno prikazane proizvodnje ili predočene lažne dokumentacije, kandidat-klijent je dužan vratiti novčana sredstva u roku od 30 dana od pravosnažnosti rješenja.

Član 33.

   U slučaju člana 32 ovog Zakona, kandidat može podnijeti novi zahtjev za ostvarivanja prava na novčani podsticaj za proizvodnje iz članova 4,5,6,7,8,9,10,11i12 ovog Zakona, nakon tri godine,od dana povrata novčanih sredstava naloženim riješenjem. 

VII   KAZNENE ODREDBE

Član 34.


Novčanom kaznom u iznosu od 2.000,00 KM do 5.000,00 KM kaznit će se za prekršaj pravno lice (korisnik) ako:

ostvari novčani podsticaj suprotno članu 15 i 32 ovog Zakona;

.           Novčanom kaznom u iznosu od 1.000,00 KM do 2.000,00 KM kaznit će se za prekršaj odgovorno lice u pravnom licu ako:

 ostvari novčani podsticaj suprotno članu 15 i 32 ovog Zakona 

Član 35.


Novčanom kaznom u iznosu od 500,00 KM do 1.000,00 KM kaznit će se za prekršaj fizičko lice (korisnik) ako:

ostvari novčanu podsticaj suprotno članu 15 i 32 ovog Zakona;

Član 36.


Za prekršaj iz člana 15.i 32.ovog Zakona, uz novčanu kaznu izriče se i zaštitna mjera oduzimanja ostvarenog novčanog  podsticaja koji je ostvaren odnosno nastao prekršajem.

VIII   PRIJELAZNE I ZAVRŠNE ODREDBE

Član 37.


Kantonalno ministarstvo će u roku od 30 dana od dana usvajanja Budžeta Bosansko-podrinjskog kantona Goražde, Vladi Bosansko-podrinjskog kantona Goražde dostaviti Program na usvajanje o vrsti, osnovnim kriterijima i načinu ostvarenja novčane podsticaja u primarnoj poljoprivrednoj proizvodnji, u skladu sa članom 17.ovog Zakona.


Uputstvo za ostvarivanje novčanih podsticaja u primarnoj poljoprivrednoj proizvodnji donijet će Kantonalno ministarstvo u roku od 20 dana od dana usvajanja Programa iz stava 1.ovog člana.

Član 38.


Zakon stupa na snagu osmog dana od dana objavljivanja u «Službenim novinama Bosansko-podrinjskog kantona Goražde», a primjenjivat će se od 01.01 .2010.godine.

       Broj:______________/09                                                     PREDSJEDAVAJUĆI

         Goražde_________/09                                                           Alija Begović,s.r



O b r a z l o ž e n j e

uz Nacrt Zakona o novčanim podsticajima u primarnoj poljoprivrednoj proizvodnji

PRAVNI OSNOV

Pravni osnov za donošenje Zakona o novčanim podsticajima u primarnoj poljoprivrednoj proizvodnji sadržan je u odrebi člana 23.A Ustava Bosansko-podrinjskog kantona Goražde

(«Službene novine Bosansko-podrinjskog kantona Goražde», broj: 8/98,10,00 i 5/03), i odredbi člana 28 stav(3)Zakona o poljoprivredi («Službene novine federacije BiH», broj 88/07)

RAZLOZI ZA DONOŠENJE ZAKONA


Objektivna i hitna potreba za donošenje ovog Zakona uslovljena je potrebama zakonskog regulisanja novčanih podsticaja u primarnoj poljoprivrednoj proizvodnji koji se izdvaja iz Budžeta Bosansko-podrinjskog kantona Goražde.


Federalni Zakon o novčanim podsticajima u poljoprivrednoj proizvodnji ne obuhvata veći broj specifičnih proizvodnji Bosansko-podrinjskog kantona Goražde što ga ovaj Zakon dopunjuje.


Poslije uvođenja PDV-a sa kojima dotada neoporezivi repromaterijal u poljoprivrednoj proizvodnji opterećen sa stopom 17% poreza što je značajno poskupilo samu proizvodnju, trend opadanja obima proizvodnje sa donošenjem i provedbom ovog Zakona će se zaustaviti i podići na znatno veći nivo, kako zadovoljenja za vlastito tržište tako i stvaranje ambijenta za konkurentnu proizvodnju u širem okruženju.


Donošenjem i provođenjem ovog Zakona stvorio bi se preduslov za uspostavljanjem bilansa stanja i bilansa potreba najznačajnijih grana primarne poljoprivredne proizvodnje Bosansko-podrinjskog kantona Goražde te smanjenje uvoza prehrambenih proizvoda koji u ukupnom uvozu čine najveću stavku u ukupnom bilansu uvoz-izvoz na Bosansko-podrinjskom kantona Goražde.


Plansko, usmjereno posticanje određenih proizvodnji, kako kroz intenziviranje proizvodnje, uvođenje novih suvremenih tehnologija pozitivno bi se odrazilo na ukrupnjavanje porodičnih poljoprivrednih gazdinstava i sigurnije zapošljavanje u ovoj privrednoj grani.


Realizacijom ovog Zakona osigurali bi brži razvoj seoskih podurčja i smanjenje trenda odlaska mladih sa sela.

NAČELA NA KOJIMA SE TEMELJI ZAKON

· Načelo pravednosti i javnih interesa,

· Ciljeva i politike Skupštine Bosansko-podrinjskog kantona Goražde,

· Socioekenomskog položaja poljoprivrednih proizvođača i porodičnih gazdinstava,

· Načelo nadležnosti i odgovornosti,

· Stvaranje kvalitetnijeg ambijenta za uvođenje novih tehnologija u poljoprivrednoj proizvodnji Bosansko-podrinjskog kantona Goražde,

· Ekonomskog iskorištavanja poljoprivrednih resursa,

· Povećavanje zaposlenosti radno-sposobnog stanovništva na selu.

Goražde, maj 2009.god.                                                          O b r a đ i v a č


